
PSIXOLOG TALABALARDA 
TOLERANTLIK VA 

MADANIYATLARARO 
KOMPETENSIYALARNI 

SHAKLLANTIRISH
Akbaraliyeva Asilaxon Tojiddinovna

Toshkent amaliy fanlar universiteti
“Psixologiya” kafedrasi katta oʻqituvchisi

ORCID: 0009-0003-7141-5051
Annotatsiya: Ushbu maqolada bo‘lajak psixologlarda tolerantlik va madaniyatlararo kompetensiyalarni shakllantirish 
jarayoni ilmiy-nazariy nuqtai nazardan tahlil qilinadi. Tolerantlik turli millat, madaniyat va e’tiqod vakillarini hurmat qilish 
hamda ularning qarashlarini qadrlash qobiliyati sifatida izohlanadi. Madaniyatlararo kompetensiya esa psixologning turli 
madaniy muhitlarda samarali muloqot qilish, moslashish va madaniy to‘siqlarni yengish salohiyatini anglatadi. Maqolada 
ushbu sifatlarning psixolog kasbiy faoliyatidagi o‘rni, ularni rivojlantirishning samarali metodlari, jumladan interfaol ta’lim 
texnologiyalari, madaniyatlararo amaliyot va shaxsiy refleksiya jarayonlari yoritiladi. Natijada tolerantlik va madaniyat-
lararo kompetensiyalarni rivojlantirish bo‘lajak psixologlarning professional tayyorgarligini oshirish va ijtimoiy munosabat-
larda barqarorlikni ta’minlashda muhim omil ekanligi asoslab beriladi.

Kalit so‘zlar: tolerantlik, kompetensiya, kasbiy-shaxsiy, ma’naviy-axloqiy, konseptual, destruktiv, interfaol, refleksiv, 
kasbiy tayyorgarlik.
Abstract: This article examines the process of developing tolerance and intercultural competences in future psycholo-
gists from a scientific and theoretical perspective. Tolerance is defined as the ability to respect representatives of different 
nationalities, cultures, and beliefs, as well as to value their perspectives. Intercultural competence is understood as a psy-
chologist’s ability to interact effectively in diverse cultural environments, adapt, and overcome cultural barriers. The article 
highlights the significance of these qualities in psychologists’ professional activity, as well as effective methods for their 
development, including interactive educational technologies, intercultural practice, and personal reflection. As a result, it 
is substantiated that the development of tolerance and intercultural competences is an important factor in enhancing the 
professional training of future psychologists and ensuring stability in social relations.

Key words: tolerance, competence, professional-personal, spiritual-moral, conceptual, destructive, interactive, reflective, 
professional training.
Аннотация: В данной статье рассматривается процесс формирования толерантности и межкультурных компе-
тенций у будущих психологов с научно-теоретической точки зрения. Толерантность трактуется как способность 
уважать представителей различных национальностей, культур и вероисповеданий, а также ценить их взгляды. 
Межкультурная компетенция понимается как умение психолога эффективно взаимодействовать в различных 
культурных средах, адаптироваться и преодолевать культурные барьеры. В статье освещается значение этих 
качеств в профессиональной деятельности психолога, а также эффективные методы их развития, включая инте-
рактивные образовательные технологии, межкультурную практику и процесс личной рефлексии. В результате 
обосновано, что развитие толерантности и межкультурных компетенций является важным фактором повышения 
профессиональной подготовки будущих психологов и обеспечения стабильности в социальных отношениях.

Ключевые слова: толерантность, компетентность, профессионально-личностная, духовно-нравственная, кон-
цептуальная, деструктивная, интерактивная, рефлексивная, профессиональная подготовка.

KIRISH
Bugungi globallashuv jarayonida insonlar o‘rtasidagi muloqot doirasi tobora kengayib, turli millat, madaniyat 

va diniy e’tiqod vakillari bilan bevosita yoki bilvosita aloqalar kuchaymoqda. Shu sababli bo‘lajak psixologlarda 
tolerantlik va madaniyatlararo kompetensiyalarni shakllantirish nafaqat kasbiy muvaffaqiyat, balki jamiyatdagi 
barqaror ijtimoiy munosabatlar uchun ham muhim ahamiyat kasb etadi. Jahon xalqlari pedagogik tafakkuri 
taraqqiyotida muhim o‘rin tutgan tolerantlik fenomeni bugungi axborotlashuv jamiyatida alohida ma’naviy-
axloqiy, madaniy hamda pedagogik konseptuallikni amaliyotga tatbiq etmoqda. Insoniyat globallashuv jarayo
nida gumanistik qadriyatlardan begonalashuv va axloqiy inqiroz xavfidan xavotirga tushmoqda. Shu jihatdan 

dunyo miqyosida barqarorlikni, totuvlikni, millatlar, turli xalqlar hamda elatlar orasida tolerantlik tamoyilini ta’min-
lash, shuningdek, bu boradagi gumanizm g‘oyalarini ilmiy jihatdan tahlil etish bugungi kunda dolzarb masalaga 
aylanmoqda. Jahonning oliy ta’lim va ilmiy-tadqiqot muassasalarida ta’lim sifati va samaradorligini oshirish, 
pedagogning kasbiy kompetentligi, uning ma’naviy-axloqiy hamda gumanistik (bag‘rikenglik, sabr-toqatlilik, 
mehr-muhabbat, o‘zgalarning manfaatlarini qo‘llab-quvvatlash) xususiyatlarini shakllantirish va rivojlantirishga 
oid ilmiy-tadqiqot ishlari olib borilmoqda. 

Ayniqsa, bugungi kunda insonlararo va millatlararo totuvlikni, diniy bag‘rikenglikni ta’minlash, destruktiv 
xususiyatlar va bag‘ritoshlik kabi salbiy holatlarga qarshi kurasha oladigan tolerantlik immunitetiga ega yoshlarni 
voyaga yetkazish hamda ularni bunyodkorlik g‘oyalari asosida tarbiyalashni pedagogik-psixologik hamda 
metodik yondashuvlar asosida ilmiy tadqiq etish zarurati kuchaymoqda. Tolerantlik faqat boshqa insonlarning 
farqlarini qabul qilish emas, balki ularni qadrlash va konstruktiv muloqotga kirishish qobiliyatidir. Madaniyat-
lararo kompetensiya esa turli madaniy muhitlarda samarali ishlash va muloqot qilish salohiyatini anglatadi. 
Psixolog ta’limida ushbu sifatlarni shakllantirish talabalarni kelajakda turli xil mijozlar bilan ishlashga tayyorlaydi.

TADQIQOT METODOLOGIYASI
Bo‘lajak psixolog talabalarining shaxsiy xususiyatlari va xulq-atvorini shakllantirishga bevosita ta’sir ko‘rsa-

tadigan ijtimoiy-madaniy muhitni yaratishga mo‘ljallangan oliy o‘quv yurtlari (ijtimoiy institut sifatida) yoshlarda 
tolerantlikni shakllantirishda muhim rol o‘ynaydi. Yoshlar tolerantligini shakllantirish jarayoni ijtimoiy ta’lim bilan 
bog‘liq bo‘lib, bu ijtimoiy vaziyatning o‘ziga xos xususiyatlarini va uning rivojlanish omillarini hisobga olgan holda 
shaxsning o‘zini o‘zi anglashiga yo‘naltirilgan universitet muhitini yaratishni o‘z ichiga oladi. Tolerantlik psixo-
logning professional etikasi va shaxsiy fazilatlari orasida markaziy o‘rinni egallaydi. Mijozlarning millati, dini, 
jinsi va ijtimoiy maqomidan qat’i nazar, ularni hurmat qilish psixologik yordam sifatiga bevosita ta’sir ko‘rsatadi. 
Madaniyatlararo kompetensiya turli madaniy guruhlar vakillarini tushunish, ularga moslashish hamda muloqot 
jarayonida madaniy to‘siqlarni yengish qobiliyatidir. Psixologlar uchun bu ko‘nikma chet elda o‘qigan, immigrat-
siya qilgan yoki boshqa madaniy muhitdan kelgan mijozlar bilan ishlashda zarur hisoblanadi.

TAHLIL VA NATIJALAR
Bo‘lajak psixolog talabalarning shaxsiy va kasbiy tayyorgarlik bosqichida insonning kasbiy faoliyat sub’ekti 

sifatida kasbiy hamda shaxsiy rivojlanishi, shuningdek talabalarning kasbiy faoliyatni amalga oshirishga 
tayyorligining sifat jihatidan yangi darajalariga erishishi bilan tavsiflanadigan qaytarilmas o‘zgarishlar jarayoni 
hisoblanadi. Shu nuqtai nazardan qaraganda, tadqiqotda kasbiy va shaxsiy rivojlanish kasbiy o‘sish sifatida 
talqin etiladi. Jarayon sifatida ta’kidlash mumkinki, madaniyatlararo kompetensiya insonning turli madani-
yatlar bilan samarali muloqot qilishi va moslashishi uchun zarur bo‘lgan bilim, ko‘nikma hamda qadriyatlar 
majmuasidir. Bu qobiliyat psixolog uchun mijoz bilan o‘zaro ishonchli munosabat o‘rnatishda asosiy omillardan 
biridir. B. G. Ananyevning so‘zlariga ko‘ra, talabalik yoshi insonning asosiy sotsiogen salohiyatini rivojlantirish 
uchun sezgir davrdir [1]. Oliy ma’lumot olish psixikaning rivojlanishiga va shaxsning individual fazilatlariga ta’sir 
ko‘rsatadi. Biroq buning uchun qulay sharoitlar zarur, shundagina universitetda o‘qish yillari davomida talabalar 
psixikaning barcha darajalarini rivojlantiradilar. E. Eriksonning ta’kidlashicha, yoshlik davri ijtimoiy va individu-
al-shaxsiy tanlov, identifikatsiya hamda o‘z taqdirini o‘zi belgilashda namoyon bo‘ladigan o‘ziga xoslik inqirozi 
bilan ajralib turadi [2]. 

Talabalik yoshi tolerantlikni shakllantirish uchun eng maqbul davr bo‘lib, bunga quyidagilar yordam beradi: 
o‘z madaniy o‘ziga xosligi masalalariga e’tibor, boshqa odamlarning turmush tarziga qiziqish, inson munosa
batlari sohasidagi o‘z mavqeini aniqlash, dolzarb muammolar bo‘yicha o‘z fikrini bildirish istagi, refleksiya va 
ijtimoiy mas’uliyat hissi. Shu bilan birga, tolerantlikni shakllantirishdagi to‘siqlar sifatida ayrim yoshlarning ziddi-
yatga moyilligi, tajovuzkorligi, xudbinligi, infantilizmi, atrof-muhit tomonidan shakllantirilgan fikrlash stereoti-
plari hamda guruhbozlik keltiriladi. Bennettning fikricha, tolerantlik faqat boshqacha fikrlarni qabul qilish emas, 
balki ularni tushunish va qadrlashga bo‘lgan ongli intilishdir [3]. Psixologlar uchun bu fazilat mijozning hayot 
tajribasini baholamasdan tinglash imkonini beradi. Inson munosabatlarida tolerantlikni tarbiyalash XXI asrda 
ta’limning eng muhim strategik vazifalaridan biri bo‘lib, universitetda o‘quv jarayonini tashkil etishda, tegishli 
ijtimoiy-madaniy muhitni yaratishda, talabalarning ma’naviy salohiyatini rivojlantirishning o‘ziga xos shakl va 
usullarini tanlashda hamda turli madaniyat va e’tiqod vakillariga nisbatan tolerant munosabatni shakllantirishda 
maxsus yondashuvlarni ishlab chiqishni talab etadi. Insonparvar jamiyat rivojlanishi zamonaviy insonning tole
rantlik darajasini oshirishni nazarda tutadi. 

Tolerantlik psixologik jihatdan shaxsning boshqa qarash, e’tiqod va qadriyatlarga ega insonlarga nisbatan 
bag‘rikeng, murosali hamda konstruktiv munosabat bildira olish qobiliyati sifatida talqin etiladi. Ushbu sifat 
kognitiv (bilim va tushuncha), affektiv (emotsional munosabat) hamda xulq-atvor komponentlarining uyg‘un-

ligida namoyon bo‘ladi. Tolerantlikning shakllanishi shaxsning ijtimoiy tajribasi, oilaviy tarbiya muhiti hamda 
ta’lim jarayonidagi kommunikativ tajribalar bilan chambarchas bog‘liq. Gumanistik psixologiya vakillari insonni 
qadriyat sifatida qabul qilish va shaxs erkinligini hurmat qilish tamoyillarini ilgari surganlar. Jumladan, Karl 
Rogers inson bilan ishlash jarayonida empatiya va shartsiz qabul qilishni asosiy shart deb hisoblagan. Ushbu 
yondashuv psixolog talabalarda tolerant munosabatni shakllantirishning nazariy asosini tashkil etadi, chunki 
empatik idrok madaniyatlararo muloqot samaradorligini ta’minlaydi. Madaniyatlararo kompetensiya esa shaxs
ning turli etnik, diniy va ijtimoiy guruhlar vakillari bilan samarali muloqot o‘rnatish, stereotiplardan xoli fikrlash 
hamda o‘z xatti-harakatlarini moslashtira olish qobiliyatini anglatadi. Ushbu kompetensiya tarkibiga madaniy 
bilim, kommunikativ ko‘nikma, refleksiya va moslashuvchanlik kiradi. Psixolog mutaxassis uchun bu sifatlar 
professional etikaning ajralmas qismi hisoblanadi. Tadqiqotlar shuni ko‘rsatadiki, tolerantlikni rivojlantirishda 
interfaol pedagogik metodlar muhim ahamiyat kasb etadi. Rolli o‘yinlar, muammoli vaziyat tahlili, guruhiy 
muhokama va refleksiv topshiriqlar talabalarning madaniy sezgirligini oshiradi hamda nazariy bilimni amaliy 
tajriba bilan integratsiyalash imkonini beradi. Psixolog talabalarda tolerantlik va madaniyatlararo kompeten-
siyalarni rivojlantirish quyidagilarni o‘z ichiga oladi: ta’lim jarayonida interfaol metodlardan foydalanish (rolli 
o‘yinlar, madaniyatlararo muloqot simulyatsiyalari); ko‘p madaniyatli guruhlar bilan amaliyot orqali talabalarni 
xilma-xil ijtimoiy guruhlar bilan ishlashga jalb etish; o‘zaro tajriba almashish, xorijiy talabalar yoki mutaxassislar 
bilan uchrashuvlar tashkil etish; refleksiya va o‘zini tahlil qilish, ya’ni o‘z qarashlari va stereotiplarini anglash 
hamda ularni tahlil etish.

Tolerantlik va madaniyatlararo kompetensiyaga ega psixologlar mijozlar bilan ishonchli munosabatlar 
o‘rnatadi, muloqotda noverbal signallardan to‘g‘ri foydalanadi va konfliktlarni samarali hal qiladi. Rogers shuni 
qayd etadiki, samimiy qabul qilish va empatiya psixologik yordamning muvaffaqiyatli bo‘lishi uchun muhim 
omildir [4]. Madaniyatlararo muhitda esa bu yondashuv mijoz bilan chuqurroq aloqa o‘rnatishga yordam beradi. 
Deardorff madaniyatlararo kompetensiyani rivojlantirish jarayonida shaxsiy refleksiya, o‘z madaniyatini anglash 
va boshqa madaniy qadriyatlarga hurmat bilan qarashni asosiy shart sifatida ko‘rsatadi [5]. Darhaqiqat, ushbu 
jarayonlar bo‘lajak psixolog talabalarda madaniyatlararo kompetensiyaning rivojlanishiga olib keladi. Goleman 
esa hissiy intellekt darajasi yuqori bo‘lgan psixologlarda tolerantlik va madaniyatlararo muloqot ko‘nikmalari 
tezroq rivojlanishini ta’kidlaydi [6].

XULOSA
Xulosa o‘rnida shuni aytib o‘tish mumkinki, bo‘lajak psixologlarda tolerantlik va madaniyatlararo kompeten-

siyalarni shakllantirish ularning kasbiy tayyorgarligining ajralmas qismi hisoblanadi. Bu sifatlar nafaqat psixo-
logning kasbiy muvaffaqiyatini ta’minlaydi, balki jamiyatda o‘zaro hurmat, hamkorlik va tinchlikni rivojlantirishga 
xizmat qiladi. Bo‘lajak psixolog talabalarda tolerantlik va madaniyatlararo kompetensiyalarni shakllantirish oliy 
ta’lim tizimining ustuvor vazifalaridan biri sanaladi. Ushbu sifatlar nafaqat shaxsning ijtimoiy moslashuvchan-
ligini oshiradi, balki kelajakdagi kasbiy faoliyat samaradorligini ham ta’minlaydi. Shuningdek, mazkur yo‘na
lishda tizimli pedagogik yondashuv va psixologik trening texnologiyalarini joriy etish muhim ilmiy-amaliy ahami-
yatga ega. Shu bois, psixologik ta’lim jarayonida ushbu yo‘nalishga alohida e’tibor qaratish muhimdir.

